
Efni: Umsögn um frumvarp til laga um almanavarnir (almannavarnastig o.fl.), 181. mál.

Embætti landlæknis þakkar fyrir tækifæri til umsagnar um frumvarp til laga um almannavarnir 
(almannavarnastig o.fl.), 181. mál. Frumvarpið er liður í að endurbæta fyrirliggjandi skipulag 
almannavara meðal annars með því að skýra hugtök og valdheimildir.

Mikið hefur mætt á hérlendis á liðnum tveimur árum og margoft skapast almannavarnaástand. Í 
langflestum þeirra tilvika hafa verið staðfest eða yfirvofandi áhrif á líf og heilsu. Í desember 2019 
gekk fárviðri yfir landið þar sem m.a. hlutust af truflanir á dreifikerfi rafmagns. Það kom niður á 
og olli hættu, á heilbrigðisstofnunum á landsbyggðinni. Í febrúar 2020 skall á heimsfaraldur 
COVID-19 með þekktum afleiðingum á líf og heilsu auk gríðarlegs álags á heilbrigðiskerfið allt. 
Þá gat eldgos á Reykjanesi orðið ógn við lýðheilsu vegna gosmengunar. Loks má nefna að 
ofanflóð og veðurofsi getur ógnað heilsu og heilbrigðisþjónustu.

Mikilvægi heilbrigðiskerfisins er því augljóst og óumdeilt í nær hver kyns almannavarnaástandi 
og má í raun segja að það markmið að vernda líf og heilsu landsmanna er öllum markmiðum æðra. 
Landlæknir og sóttvarnalæknir sitja enda í almannavarnaráði og er það vel. Það er hins vegar álit 
undirritaðrar, að við endurskoðun á lögum um almannavarnir, ætti að fjalla meira um hlutverk 
þeirra aðila sem bera mesta ábyrgð á skipan og framkvæmd heilbrigðisþjónustu. Þannig verði í 
lögunum skilgreint hlutverk þjóðarsjúkrahúss okkar, Landspítala sem og hlutverk landlæknis og 
sóttvarnalæknis í almannavarnaástandi. Þannig var, sem dæmi, fjallað sérstaklega um hlutverk 
landlæknis í lögum nr. 94/1962. Horft verði til verkefna á landsvísu og til tenginga 
heilbrigðisstofnana á landsbyggðinni, bæði forstjóra sem og umdæmislækna sóttvarna við 
aðgerðastjórnir í héraði. Hlutverk og samstarf allra þessara aðila hefur verið sérstaklega mikilvæg 
í heimsfaraldri COVID-19 og auðvelt að draga lærdóma þar af.

Varðandi frumvarpið vill landlæknir gera tvær athugasemdir. í 2. gr. væri æskilegt að tilgreina 
nánar um störf almannavarnarráðs í lögunum, fyrir utan það að setja stefnu, svo og að gera ráðinu 
skylt að funda einu sinni til tvisvar á ári að lágmarki. Þá kann það að setja stefnu til fimm ára að 
vera of langur tími í því síbreytilega umhverfi sem við lifum í.

Í 10. gr er rætt um breytingu á 16. gr. laganna. Þar er talað um að sveitafélög og stofnanir þeirra, 
í samvinnu við lögregluyfirvöld, kanni áfallaþol í umdæmi sínu. Ekki væri síður ástæða til að gera 
heilbrigðisstofnunum skylt að kanna áfallaþol sitt og í raun þyrfti að gera reglulegt áfallaþolsmat 
á heilbrigðiskerfinu öl

Virðingarfyllst,

Alma D. Möller 
landlæknir

